Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Bikendi Barea Aiestaran jaunak egindako galderaren erantzuna, Nafarroako Gobernuak San José zentroko igerilekua erabilgarri egoteko aurreikusten duen datari eta zerbitzu horren gabezia konpontzeko ezarriko diren alternatibei buruzkoa, Foru Diputazioak emana. Galdera argitaratu zen 2014ko apirilaren 4ko 49. Nafarroako Parlamentuko Aldizkari Ofizialean.

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Bikendi Barea Aiestaran jaunak idatziz erantzuteko galdera egin du Nafarroako Gobernuak San José zentroko igerilekua erabilgarri egoteko aurreikusten duen datari eta zerbitzu horren gabezia konpontzeko ezarriko diren alternatibei buruz (8-14/PES-065). Hauxe erantzun dio Gizarte Politiketako kontseilariak:

Iragan apiriletik aitzina, itxita dago, matxura bat dela-eta, San José Zentroko igerilekua, zeina Nafarroako Gobernuaren jabetzakoa baita. Ezgaituen erabilera terapeutikorako eta jolaserako igerilekurik gabe daude, hortaz, pertsona horiek.

San José Zentroko igerilekua apiriletik dago itxita, honako arrazoiak direla eta:

– Matxura bat dago hezetasuna kentzeko makinan. 

– Ez dago berreskuragailu bidezko aireztapen sistemarik, nahiz eta araudiak hori eskatzen duen.

– Instalazioak kloratze sistema bat behar du, legionelosiaren aurkako araudia betetzeko.

2013an, ezin izan zitzaion obrari ekin, horretarako kontusailik ez zegoelako.

2014an, aurrekontuan 80.000 euroko kontusail bat zegoen, horri aurre egin ahal izateko. 

Aurrekontuak luzatutakoak direnez, ezin zaio obra horri bere osotasunean ekin.

Obra hori zenbait fasetan egitera zuzendutako inongo jarduketarik ez dago aurreikusita, gure obra eta azpiegituretarako kontusailean dauden aurrekontu-aukeren arabera.

Horrenbestez, aurreikusita dagoena da 2014an igerilekua ez erabiltzea.

Alternatiba gisa, apirilaren 24an, erabiltzaileentzako ariketa fisikoko jarduketa alternatibo bat egiten hasi da. 

Jarduketa horrek zenbait modalitate dauzka, erabiltzaileen ezaugarrien arabera.

Honakoak dira modalitate horiek:

• ‑Oinarrizko estimulazioa (erasate oso larria duten pertsonentzat).

• Musika-terapia.

• Gorputz adierazpena.

• Kirol jarduerak.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko apirilaren 30ean.

